
Annotatsiya. Maqola sug’oriladigan o‘tloqi botqoq tuproqlar sharoitlarida  ekish 

muddatlari va me’yorlarining mosh navlarida tuganaklar rivojlanishiga ta’sir bo‘yicha olib 

borilgan tadqiqotlar bayon etilgan. Ekish me’yorlari va muddatlari mosh navlarining simbiotik 

faoliyatiga sezilarli darajada ta’sir ko‘rsatgan. Mosh navlarida tuganaklar rivojlanishining ekish 

me’yori oshgan sari kamayishi, bahorgi ekish muddatiga nisbatan navlarning simbiotik faoliyat i 

takroriy 20 iyunda ekilganda asosan yuqori bo‘lgan, iyulda oyida ekilganda esa sust bo‘lganligi 

aniqlangan.  

Kalit so‘zlar. Mosh, nav, Navro’z, Durdona, bakteriya, otloqi botqoq tuproq 

Аннотaтцця. В стате описаны исследования, проведенные по влиянию сроков и 

норм посадки на развитие клубней у маша сортов в условиях орошаемых лугово-болотных 

почв. Нормы и сроки посадки существенно влияли на симбиотическую активност маша 

сортов. Установлено, что развитие клубней у машовых сортов снижалос по мере 

увеличения нормы посадки, по сравнению с весенним сроком посадки, симбиотическая 

активност сортов в основном была высокой при посадке 20 июня, а при посадке - слабой. в 

июле 

Ключевые слова. Маш, сорт, Навроз, Дурдона, бактерии, лугово-болотная почва  

Abstract. The article describes the researches conducted on the influence of plant ing 

periods and norms on the development of tubers in mash varieties in the conditions of irrigated 

meadow swamp soils. Planting norms and periods significantly affected the symbiotic activity of 

mung bean varieties. It was found that the development of tubers in mash varieties decreased as 

the planting rate increased, compared to the spring planting period, the symbiotic activity of the 

varieties was mainly high when it was planted on June 20, and it was weak when it was planted in 

July. 

KIRISH Dunyoda oziq-ovqat muammosi, ta’minoti va xavfsizligini, o‘simlik oqsili 

masalasini hal etishda va tuproq unumdorligini oshirishda dukkakli don ekinlari yetakchi o‘rinni 

egallaydi. Bu ekinlar ichida mosh Hindiston, Xitoy, Markaziy Osiyo, shu jumladan mamlakatimiz 

aholisining sevimli ommabop mahsulotlaridan biri hisoblanib, oltin fasol(mosh) - Phaseolus 

aureus L. deb yuritiladi, bizda bundan 5-6 ming yil oldin ham ekilgan. 

Dunyoda moshning serhosil navlari agrotexnologiyalarini takomillashtirish, ekish 

usullarini to‘g‘ri belgilash, mineral o‘g‘itlar bilan oziqlantirishni maqbullashtirish hamda 

navbatlab ekishni to‘g‘ri tadbiq etish orqali tuproq unumdorligini tiklash va oshirish, chorvani 

to‘yimli ozuqa bilan ta’minlash bo‘yicha ilmiy tadqiqotlar olib borilmoqda. 

Asosiy dukkakli-don ekini bo‘lgan mosh yetishtirishni ko‘paytirish, bu mahsulotga bo‘lgan 

talabni qondirish, hosildorligini oshirish, mamlakatning eksport salohiyatini ko‘tarish uchun 

navlarning morfobiologik va xo‘jalik xususiyatlarini hisobga olib, asosiy va takroriy ekinlar 

sifatida yetishtirish texnologiyasini ishlab chiqish, uning asosiy elementlari – ekish muddati va 

me’yorlarini belgilash borasida izlanishlar o‘tkazish, ilmiy va amaliy jihatdan asoslash dolzarb 

masalalardan hisoblanadi.  

ADABIYOTLAR SHARHI M.F.Fedorov [5; 275-277-b.] dukkakli don ekinlarining 

ildizlarida yashovchi tuganak bakteriyalarning qanday miqdorda biologik azot to‘plashi 

o‘simlikning naviga, ekish muddati va me’yoriga bog‘liqligini aniqlagan. 

Dukkakli-don ekinlarining ekish me’yori oshgan sayin tuganak bakteriyalar ko‘payib 

boradi va agar bahorda ekilsa, tuganaklar eng ko‘p bo‘ladi. 

X.N.Atabaeva va I.A.Isroilovlar [1; 27-28-b.] tomonidan o‘tkazilgan ko‘pgina 

tajribalardan olingan ma’lumotlarga qaraganda, dukkakli-don ekinlari mosh va soyani takroriy 

ekin sifatida erta muddatlarda ekib, ularni 100 kg/ga fosfor va 50 kg/ga kaliy bilan 

oziqlantirilganda don hosildorligi 20,3-23,2 s/ga ni tashkil etganligini aniqlagan.  

 Ye.N.Mishustin [4; 395-b.] ma’lumotlari bo‘yicha bakteriyalar dukkakli-don o‘simlik lar i 

ildiziga kirganidan so‘ng bir qancha o‘zgarishlarga uchrab, dastlab tayoqchasimon shaklga kiradi, 

keyin esa bakteroidlar hosil qilib, ushbu bakteroidlar vositasida havodan erkin azot o‘zlashtiri lib, 

dukkakli-don o‘simliklari ildizlarida zahira holda to‘plana boshlaydi. 

V.P.Izrailskiy, Ye.V.Runov, V.V.Bernardlar [3; 480-b.] havodagi erkin azotning dukkakli-

don o‘simliklari ildizlaridagi tuganak bakteriyalar vositasida o‘zlashtirilishi ko‘proq gullash 

fazasida jadal bo‘lib, fotosintez jarayoni bilan bog‘liqligini aniqlaganlar. Shuning uchun moshni 

takroriy ekin sifatida erta muddatlarda ekish, ya’ni uning gullash fazasini uzun kun davriga mos 

kelishiga e’tibor berish kerak. 

K.I.Rudakov, G.V.Lopatina, O.I.Shvesova [58; 59-b.]lar dukkakli-don o‘simlik lar i 

ildizlarida yashovchi tuganak bakteriyalarda sintez bo‘lgan oqsil, vitaminlar va boshqa birikmalar, 

mineral azot vositasida hosil bo‘lganga nisbatan sezilarli darajada sifatli bo‘lishini qayd etishgan. 

M.V.Fedorov [5; 275-277-b.] dukkakli-don ekinlari ildizida yashovchi tuganak 

bakteriyalarning havodagi azotni o‘zlashtirishini o‘rganib, dukkakli-don ekinlari kech 

muddatlarda ekib, azotli o‘g‘it bilan yuqori me’yorda oziqlantirilsa, ularning azot to‘plash darajasi 

keskin pasayishi hamda don hosildorligi 2-4 s/ga cha pasayib ketishini aniqlagan. 

TAJRIBALARNI O‘TKAZISH JOYI, SHAROITI, USLUBI VA O‘TKAZILADIGAN  

ASOSIY KUZATUVLAR Tajribalar ShITIning tajriba maydonlarida 13/1 karta chekida olib 

borildi. Tajriba maydoni tuprog’i o‘tloqi botqoq. Tajriba dalasining tuprog‘i sho‘rlanmagan, 

xaydov qatlami 30-40 sm. Tuproqdagi eritmalarning pH miqdori 6,8-7,3 birliklarida bo‘lib, 

mexanik tarkibi bo‘yicha og‘ir loylidir. 

Tajriba dala va laboratoriya uslubida olib borildi. Dala tajribalarida mosh navlari bahorda 

va yozda har xil me’yorda ekib o‘rganildi. Tajriba maydoni 0,4 ga ni tashkil qildi. Tajibada 

moshning Navro‘z va Durdona navlaridan foydalanildi  

Ilmiy tadqiqot ishlarida olib borilgan fenologik kuzatuvlar va biometrik o‘lchovla r 

“Metodika Gosudarstvennogo sortoispitaniya selskoxozyaystvennix kultur” va “Dala tajribalar ini 

o‘tkazish uslublari” (O‘zPITI, 2007) asosida o‘tkazilgan. Shuningdek, olingan natijalar 

B.A.Dospexovning “Dala tajribalari uslublari” bo‘yicha Microsoft Excel dasturi yordami asosida 

matematik statistik tahlil qilindi va hisoblandi [58; 59-b.]. 

Tajribada moshning Navro’z va  Durdona navlari xarakteristikasi xaqida qisqacha 

ma’limotlar. 

Navro‘z navi. O‘zbekiston sholichilik ilmiy-tadqiqot institutida tanlov yo‘li bilan 

yaratilgan bo‘lib, 2005 yilda Davlat reestriga kiritilgan. Don va ko‘k poya olish uchun asosiy ekin 

sifatida hamda takroriy ekin sifatida ang‘izga bug‘doydan keyin ekishga tavsiya etiladi. Pishish 

davri 90-95 kun, hosildorligi gektaridan 14-16 s, o‘simlik bo‘yi 95-100 sm, urug‘da oqsil moddasi 

22-24 %, 1000 dona urug‘ vazni 60-65 g, poya ko‘rinishi shtampali, guli sariq, ertapishar nav, 

ekish muddati asosiy ekinda 20-25 aprel, takroriy ekinda 20 iyungacha urug‘ ekish me’yori 10-12 

kg. 

Durdona navi. Moshning “Durdona” navi O‘zbekiston O‘simlikshunoslik ilmiy tadqiqot 

institutida yaratilgan va 2008 yilda Davlat reestriga kiritilgan. Tezpishar nav bo‘lib, birinchi 

dukkak maysalari unib chiqqandan so‘ng 60-63 kunda pishadi. Butunlay pishish vaqti 90-95 kun. 

Dukkaklari poyasini ustki qismida shakllanadi, 20-25dona va terim uchun qulaydir. Don 

xosildorligi 25,0-28,5s/ga tashkil etadi.1000 urug‘ vazni 85-87 g. Universal nav.Sabzavot va g‘alla 

ekinlari bilan almashlab ekish ziroatida muffaqiyatli foydalanish mumkin. Tuproq unumdorligini 

oshiradi. O‘simliklari yuqori ko‘chat qalinligiga ega, oziqlanish maydoni 10-15x15sm. Bahor 

hamda yoz mavsumida ekishga va to‘liq hosil olishga yaroqli. Turli xil taomlar tayyorlashda 

foydalanish mumkin. O‘simlikning ko‘k massasi chorva uchun to‘yimli ozuqa hisoblanadi. 

TADQIQOT NATIJALARI VA MUXOKAMASI Dukkakli ekinlar muhim biologik 

xususiyatga bradirizobium bakteriyalari bilan simbioz jarayonida havo azotini o‘zlashtiradi. Bu 

bakteriyalarni rivojlanishiga ma’lum sharoit talab qilinadi. Biologik azotning to‘planishiga 

ko‘pgina omillar –o‘simlikning turi, tuproq-iqlim sharoiti, tuproq muxiti, namligi kabilar ta’sir 

etadi. Shunga muvofiq xolda bizning tajribalarimizda mosh navlari ildizlarida to‘plangan 

tuganaklar soni bo‘yicha kuzatuv olib borildi va ko‘chat qalinligi oshib borishi va ekish me’rini 

ham oshib borishiga muvofik xolda o‘zgarishini ko‘rsatdi. Tajribada mosh navlarini yetishtirishda 

bakterial o‘g‘it qo‘llanilmadi, tabiiy sharoitda tuproqdagi mavjud bakteriyalar evaziga simbioz 

jarayoni ro‘y berganligini ildizlarda tuganaklarning hosil bo‘lishiga qarab baholandi. 

1-jadval 

Navro‘z navi ekish muddati va me’yori ta’sirini tuganaklarning rivojlanish dinamikas i 

dona, 1tup o‘simlikda 

Ekish muddati A Ekish me’yori 

ming tup/ga B 

Rivojlanish davrlari 

shonalash gullash dukkaklash 

12 may 

200 14,0 21,2 29,5 

300 13,2 19,6 25,9 

400 12,0 17,5 23,8 

20 iyun 

200 10,9 17,3 30,6 

300 10,3 15,1 28,4 

400 9,8 14,9 24,2 

1 iyul 

200 10,1 14,8 28,7 

300 9,6 14,7 26,5 

400 9,3 13,9 24,5 

10 iyul 

200 9,1 15,6 23,8 

300 8,3 13,4 20,7 

400 8,1 11,8 18,3 

EKF05 

         % 

 1,3 

2,41 

1,1 

2,41 

1,5 

2,65 

A muddat  s/ga  0,8 0,7 0,9 

% 3,20 3,50 2,0 

B me’yor  s/ga 

% 

 0,67 

4,0 

0,56 

3,10 

0,75 

2,10 

Navro‘z navida tajribalarda bahorda ekilganda tuganaklarning rivojlanish jarayoni fazalar 

bo‘yicha keltirilib, bunda shonalash fazasida tuganaklar soni 14-12 dona, gullash fazasida 21,2-

17,5 va dukkaklanish fazasida 29,5-23,8 donani tashkil qilgan. Mosh navi takroriy ekilganda 

barcha rivojlanish fazalarida bahorgi muddatga nisbatan kamayib borishi kuzatilgan: 20 iyunda 

ekilganda shonalash fazasida 3,0-2,2 donaga; gullash davrida 3,9-6,6 donaga va dukkaklanish 

davrida 0,9-0,4 donaga kamaygan. Oxirgi muddatda ekilganda shonalash fazasida bahorgi 

muddatga nisbatan 4,9-5,9 donaga, gullash fazasida 5,6-5,7 donaga va dukkaklanish 7,8-5,9 

donaga kamayganligi aniqlandi.  

O‘rtacha uch yillik ma’lumotlar bo‘yicha Navro‘z navi bahorda ekilganda  o‘simlik 

shonalash fazasiga kirganda tuganaklar soni ekish me’yoriga bog‘langan xolda 11,8-9,2 donani 

tashkil qildi; gullash fazasida 19,9-16,8 dona va dukkaklanish fazasida 27,8-23,1 donani tashkil 

qildi. 

Navro‘z navi takroriy 20 iyunda ekilganda shonalash fazasida tuganaklar soni 11,6-9,9 

dona, gullash fazasida 16,3-13,3 dona va dukkaklanish  fazasida 29,4-24,0 donani tashkil qilib 

amal davrini oxiriga kelib tuganaklar soni oshganligi kuzatilgan. Iyul oyining boshlanishida va 

birinchi o‘n kunligining oxirida ekilganda tuganak sonlarini kamayishi kuzatildi. Kech ekilganda 

tuganaklarni rivojlanishiga  

2-jadval 

Navro‘z navida tuganaklarning  rivojlanish dinamikasi, dona  

(o‘rtacha uch yillik 2016-2018), 1tup o‘simlikda 

Ekish muddati A Ekish me’yori 

ming tup/ga B 

Rivojlanish davrlari 

shonalash gullash dukkaklash 

12 may 

200 11,8 19,9 27,8 

300 10,5 18,2 25,5 

400 9,2 16,8 23,1 

20 iyun 

200 11,6 16,3 29,4 

300 10,6 14,3 27,5 

400 9,6 13,3 24,0 

1 iyul 

200 9,8 16,4 28,0 

300 9,1 14,3 25,8 

400 7,8 13,5 24,1 

10 iyul 

200 8,5 14,2 22,2 

300 7,3 12,4 19,3 

400 6,5 11,1 16,9 

sharoit (tuproq xarorati, namligi, g‘ovakligi, fosfor miqdori, amal davrini qisqarishi) qulay 

bo‘lmagan deb hisoblanadi. Tajriba davomida yillar bo‘yicha tuganaklar sonida shu qonuniyat lar 

takrorlangan. Yillar bo‘yicha ma’lumotlar bir-biriga yaqin bo‘lib, faqat 2018 yilgi tajribada 

tuganaklar soni kamayganligi kuzatildi. Olingan natijalar statistik tahlil qilinib, ma’lumotlarning 

ishonchligini bildirdi. 

XULOSALAR Ekish me’yorlari va muddatlari mosh navlarining simbiotik faoliyat iga 

sezilarli darajada ta’sir ko‘rsatgan. Mosh navlarida tuganaklar rivojlanishining ekish me’yori 

oshgan sari kamayishi, bahorgi ekish muddatiga nisbatan navlarning simbiotik faoliyati takroriy 

20 iyunda ekilganda asosan yuqori bo‘lgan, iyulda oyida ekilganda esa sust bo‘lganligi aniqlangan.  

